
Titularra: OIARTZUNGO UDALA

DEKRETUA

2023ko urriaren 24an onartu zen Oiartzungo Elorsoro kiroldegia, Madalensoro pilotalekua eta Udako
Igerilekua energia elektrikoz hornitzeko eta Elorsoro kiroldegia gas naturalez hornitzeko kontratuaren
espedientea, eta kontratazio horretarako prozedura irekiari hasiera ematea. Era berean, kontratua
araupetzeko Baldintza Ekonomiko-Administratibo Zehazten Agiria eta Baldintza Teknikoen Agiria
onartu ziren, baita gastua ere.

2023ko urriaren 27an argitaratu zen lizitazio iragarkia, eta interesdunek euren proposamenak aurkeztu
zituzten ezarritako epemuga baino lehen. Lote bakoitzera enpresa bakarra aurkeztu zen; 1. Lotera
GOIENER S. COOP. eta II. Lotera COMERCIALIZADORA DE ELECTRICIDAD Y GAS DEL
MEDITERRANEO S.L.

2023ko abenduaren 13ko ekitaldian kontratazio mahaiak aipatutako kontratuaren I. Lotea GOIENER S.
COQOP. enpresari eta II. Lotea COMERCIALIZADORA DE ELECTRICIDAD Y GAS DEL
MEDITERRANEO S.L. enpresari esleitzeko proposamena egin zion kontratazio organoari, proposamen
onuragarrienak zirelako udalarentzat.

2023ko abenduaren 14ko 1792 zb.ko. alkate Dekretuz erabaki zen onartzea kontratazio mahaiaren
proposamena, hau da, Oiartzungo Elorsoro kiroldegia, Madalensoro pilotalekua eta Udako Igerilekua
energia elektrikoz hornitzeko eta Elorsoro kiroldegia gas naturalez hornitzeko kontratuaren I. Lotea
GOIENER S. COOP. enpresari eta II. Lotea COMERCIALIZADORA DE ELECTRICIDAD Y GAS
DEL MEDITERRANEO S.L. enpresari esleitzekoa, ondoko zehaztapenekin:

I. Lotea:
- Prezio indexatuaren kudeaketa kostua: 12,700 € MWh.
- Epea: 2 urte. Kontratuaren bi luzapen aurreikusten dira, bakoitza urtebetekoa.
- Kontratua aurkeztutako eskaintzan eta prozedura arautu duten baldintza ekonomiko-
administratibo zehatzen agirian, baldintza teknikoen agirian eta espedientean zehaztutako
gainerako aukerako baldintzen arabera beteko du.

II. Lotea:
- Prezioa: termino finkoa 118,16 €/hilean eta termino aldakorra 0,08485 €/kWh.
- Epea: 2 urte. Kontratuaren bi luzapen aurreikusten dira, bakoitza urtebetekoa.
- Kontratua aurkeztutako eskaintzan eta prozedura arautu duten baldintza ekonomiko-
administratibo zehatzen agirian, baldintza teknikoen agirian eta espedientean zehaztutako
gainerako aukerako baldintzen arabera beteko du.

Halaber, errekerimendua egin zitzaien GOIENER S. COOP. eta COMERCIALIZADORA DE
ELECTRICIDAD Y GAS DEL MEDITERRANEO S.L. enpresei 10 egun balioduneko epean ondorengo
dokumentazioa aurkez zezaten:

a) Lizitatzailea pertsona fisikoa denean, parte-hartzailearen edo haren ordezkariaren Nortasun
Agiri Nazionalaren fotokopia.

b) Lizitatzailea pertsona juridikoa denean, eratzeko edo aldatzeko eskritura, hala badagokio,

d)

g)

h)

Merkataritza Erregistroan behar bezala inskribatua eta identifikazio fiskaleko zenbakia,
inskripzioa aplikagarri zaion merkataritza-legeriaren arabera eska daitekeenean. Hala ez bada,
jarduteko gaitasuna egiaztatzeko, eratze-eskritura edo -agiria, estatutuak edo sortze-egintza
erabiliko da, jarduera arautzen duten arauak jasota, eta, hala badagokio, dagokion erregistro
ofizialean inskribatuta.

Espainiarrak ez diren Europar Batasuneko estatuetako enpresaburuak direnean, dagokien
erregistroan inskribatuta daudela egiaztatu beharko dute, ezarrita dauden estatuko legediaren
arabera, edo erantzukizunpeko adierazpena edo ziurtagiria aurkeztu beharko dute, aplikatu
beharreko Erkidegoko xedapenen arabera.

Gainerako enpresaburu atzerritarrek jarduteko gaitasuna egiaztatu beharko dute Espainiak
dagokion estatuan duen Diplomazia Misio Iraunkorraren edo enpresaren egoitza kokatuta
dagoen lurralde-eremuko Kontsuletxeko Bulegoaren txostenaren bidez.

Eskaintza sinatzen duenaren ordezkaritzaren egiaztagiria (pertsona hori beste pertsona fisiko
edo juridiko baten izenean ari denean).

JEZn alta emanda dagoela egiaztatzen duen agiria, kontratuaren xedeari dagokion epigrafean,
alta aurkeztuz, uneko ekitaldiari buruzkoa bada, edo JEZren azken ordainagiria, gainerako
kasuetan; bi kasuetan, erantzukizunpeko adierazpen bat ere aurkeztu beharko da, zerga horretan
baja eman ez dela adieraziz.

Merkatu Elektrikoko Agentearen ziurtagiri eguneratua, OMIEk emana, eta lizitatzailearen
kaudimen ekonomiko, finantzario eta tekniko edo profesionalaren egiaztagiriak, bai eta
kontratu honi atxikitzeko konpromisoa hartu duen bitartekoak benetan dituela egiaztatzen duen
dokumentazioa ere. Nolanahi ere, kaudimen ekonomikoa kontratua formalizatu aurretik
aurkeztu beharko da.

Enpresaburu bat baino gehiago aldi baterako empresa elkarte gisa aurkezten badira lizitaziora,
elkarte hori osatzen duen bakoitzak bere gaitasuna eta kaudimena egiaztatu beharko ditu,
aurreko puntuetan ezarritakoaren arabera. Era berean, proposamenean adieraziko dute ABEEko
kide bakoitzak zer helburu duen, horien guztien kaudimen-baldintzak zehaztu eta egiaztatzeko.

Zerga betebeharrak eta Gizarte Segurantzarekikoak beteta dituela egiaztatzen duen agiria, edo
Kontratazio organoari zuzenean eskuratzeko baimena ematen dion agiria.

Behin betiko bermea eratu dela egiaztatzea. SPKLren 108. artikuluan aurreikusitako edozein
modutan eratu ahal izango da, eta bitarteko elektronikoen bidez egiaztatu ahal izango da
eraketa.

GOIENER S. COOP. enpresak emandako epean errekerimenduari erantzun dio dokumentazioa aurkeztuz.

Horiek horrela, Sektore Publikoko Kontratuen Legeak eta Toki Jaurbidearen Araudiak ematen dizkidan
ahalmenen egikaritzan,

ERABAKI DUT

Lehena. Oiartzungo Elorsoro kiroldegia, Madalensoro pilotalekua eta Udako Igerilekua energia
elektrikoz hornitzeko eta Elorsoro kiroldegia gas naturalez hornitzeko kontratuaren I. Lotea GOIENER
S. COOP. enpresari esleitzea, ondoko zehaztapenekin:

Prezio indexatuaren kudeaketa kostua: 12,700 € MWh.

- Epea: 2 urte. Kontratuaren bi luzapen aurreikusten dira, bakoitza urtebetekoa.

- Kontratua aurkeztutako eskaintzan eta prozedura arautu duten baldintza ekonomiko-
administratibo zehatzen agirian, baldintza teknikoen agirian eta espedientean zehaztutako
gainerako aukerako baldintzen arabera beteko du.

Bigarrena. Kontratuaren formalizazioa ezingo da eman ebazpen honen jakinarazpena lizitatzaileei
bidaltzen zaienetik 15 egun balioduneko epea igaro arte.

Hirugarrena. Ebazpen honi dagozkion jakinarazpenak eta argitalpenak egitea, Sektore Publikoko
Kontratuen 9/2017 Legearen 151.artikuluarekin adostasunean.

Alkate udalburuak agintzen eta sinatzen du.

Oiartzunen, sinaduraren egunean.
Joana Mendiboure
Alkatea

